
O‘zbekiston Respublikasi Bank-moliya akademiyasi magistranti

Annotatsiya: Maqolada chet el investitsiyasi ishtirokidagi korxonalarning iqtisodiy mohiyati va ahamiyatli jihatlari, bu 
borada iqtisodchi olimlarning ilmiy qarashlari, mamlakatimzda chet el investitsiyasi ishtirokidagi korxonalar faoliyatining 
amaldagi holati tahlili hamda ular bo‘yicha ichlab chiqilgan ilmiy xulosalar keltirilgan.

Kalit soʻzlar: chet el investitsiyasi, xorijiy korxona, qo‘shma korxona, investitsiya, samaradorlik, investor, tadbirkorlik, 
investitsion loyiha, kapital.

Abstract: This article explores the economic essence and significant aspects of enterprises with foreign investment, 
presenting scholarly perspectives of economists on this topic. It provides an analysis of the current state of operations of 
foreign-invested enterprises in our country, along with developed scientific conclusions regarding them.

Key words: foreign investment, foreign enterprise, joint venture, investment, efficiency, investor, entrepreneurship, 
investment project, capital.

Аннотация: В статье рассматриваются экономическая сущность и значимые аспекты предприятий с участием 
иностранных инвестиций, научные взгляды экономистов по этому вопросу, анализ текущего состояния 
деятельности предприятий с иностранными инвестициями в нашей стране, а также разработанные на их основе 
научные выводы.

Ключевые слова: иностранные инвестиции, иностранное предприятие, совместное предприятие, инвестиция, 
эффективность, инвестор, предпринимательство, инвестиционный проект, капитал.

K I R I S H
Bugungi bozor iqtisodiyotining jadallashuvi sharoitida iqtisodiy taraqqiyotning asosiy omillaridan biri xorijiy 

investitsiyalarni jalb etish va ular ishtirokida tashkil etilayotgan korxonalarni samarali rivojlantirishdir, shu bois 
mamlakatimizda olib borilayotgan iqtisodiy islohotlar jarayonida chet el investitsiyasi ishtirokidagi korxonalar 
alohida ahamiyat kasb etmoqda. Chet el investitsiyasi ishtirokida korxonalar yangi innovatsion texnologiyalarni 
olib kirishda, yangi ishlab chiqarish usullari va boshqaruv tajribasini joriy etishda, mahalliylashtirish dasturlarini 
samarali amalga oshirishda, mahalliy aholiga qo‘shimcha ish o‘rinlari yaratishda hamda ijtimoiy barqarorlikni 
ta’minlashda muhim xizmat qiladi. Shuningdek, bunday korxonalar eksport salohiyatini oshirish orqali tashqi 
bozorga chiqib mamlakatimizning valyuta tushumlarini oshirishda, mahalliy ishlab chiqaruvchilar bilan qo‘shma 
loyihalar va kooperatsion aloqalarni kengaytirishda, davlat byudjetiga soliq tushumlarini oshirishda ham muhim 

ahamiyat kasb etadi. Bundan tashqari bunday korxoanalardaning moliyaviy barqarorlikni ta’minlashda xalqaro 
tajribalarning mavjudligi istiqbolli loyihalarni amalga oshirish imkoniyatlari nisbatan yuqori bo‘lishligi bilan hamda 
iqtisodiyotning rivojlantirishga o‘z hissasini qo‘sha olish bilan ahamiyatlidi. Shu bosidan ham mamlakatimizda 
chet el investitsiyasi ishtirokidagi korxonalarning tashkil etilishi muhim ahamiyat kasb etadi.

M A V Z U G A  O I D  A D A B I Y O T L A R  S H A R H I
A.Muxammedovaning (2024) ilmiy tadqiqot ishlarida energetika sohasi xorijiy investitsiyalarning asosiy 

benefitsiari sifatida ajralib turishi, tabiiy gazning katta zaxiralariga ega bo‘lgan O‘zbekiston xorijiy investitsiya 
kirtishga ishtiyoqman bo‘lgan ko‘pligi ta’kidlanadi. Shuningdek, xorijiy to‘g‘ridan-to‘g‘ri investitsiyalar nafaqat 
iqtisodiy o‘sishni mustahkamlashi, balki barqaror texnologiyalar va amaliyotlarni joriy etish orqali yashil 
rivojlanish tashabbuslarini qo‘llab-quvvatlashi, energetika sohasida energiya samaradorligini ta’minlashga olib 
kelishi mumkin, bu esa iqtisodiyotga ham, atrof-muhitga ham foyda ekanligiga alohida urg‘u berilgan [1].

S.Gulyamov va O.Nazirov (2023) hammullifligida nashr etilgan ilmiy tadqiqot ishlarida so‘nggi yillarda 
xorijiy investitsiyalar bo‘yicha olib borilayotgan iqtisodiy islohotlar tahlil qilinib, mamlakat iqtisodiy rivojlanishida 
infratuzilmani rivojlantirish yana bir muhim yo‘nalish bo‘lib, bu yo‘lda esa xorijiy investitsiyalar ahamiyati katta 
ekanligi ta’kidlangam. Bu esa, mamlakatimizda korxonalarning jahon bozorlariga chiqishda turli munosabatlarni 
tashkil etishda transport va aloqa tarmoqlarini takomillashtirishga muhim yordam berishiga e’tibor qaratilgan. 
Shuningdek, O‘zbekistonda bozor infratuzilmalarini yaxshilashda so‘nggi yillarda jalb etilgan investitsiyalarning 
roli tahlil qilingan. Shu bir qatorda ularning fikricha infratuzilmalarning rivojlanishi qator investitsiyalarni jalb 
qilishda hamda mahalliy kompaniyalarning raqobatbardoshligini oshiradda, ularning jahon bozozrlariga 
chiqishda qulay imkoniyatlar yaratilishiga ta’sir ko‘rsatishi alihida ta’kidlangan [2]. 

T.Shermetovning tadqiqot ishida xorijiy va mahalliy investitsiyalarining ahamiyatli jihatlari, mamlakat 
iqtisodiyotini rivojlanrtirishda muhim tomonlari, shuningdek qishloq xo‘jaligi korxonalarida xorijiy investitsiyalarini 
jalb etish muhim imkoniyatlarini yaratishi mumkinligi alohida ta’kidlangan. Shuniingdek, muallifning fikricha, 
aholining katta qismidan foydalanadigan qishloq xo‘jaligi tarmog‘ida xorijiy investitsiyalarning jalb etilishi agro 
sanoatning rivojlanishiga hamda qishloq xo‘jaligida hosildorlikning ortishiga, soha egalarining zamonaviy 
texnika va texnologiyalar bilan ta’minlanishida muhim rol o‘ynashiga e’tibor qaratilgan [3].

A.Amonboyev tomonidan tayyorlangan ilmiy maqolada O‘zbekistonda investitsiya siyosatining moliyaviy 
barqarorlikni ta’minlashdagi o‘rni, olib borilayotgan iqtisodiy va siyosiy islohitlarning xorijiy investitsiyalarni 
rag‘batlantirish hamda tartibga solishdagi ahamiyatli jihatlari bayon etilgan. Shuningdek, tadqiqot ishlarida 
iqtisodiy islohotlarni tahlil qlish hamda mavjud bo‘shliqlarni aniqlash, kelgusida xorijiy investitsiyalarni jal etish 
bilan bog‘liq muammolarni bartaraf etishga zamin yaratishi, moliyaviy barqarorlikining ta’minlashi, kelgusida 
mamlakatda investitsion faoliyat erkinlashishi hamda jadallashishiga zamin yaratishi ta’kidlangan. Moliyaviy 
boshqaruvni samarali tashkil etilishi investitsiyarning susayishi, tashqi bozorlarga tez chiqib ketishi, kreditlarning 
oshib ketishi hamda bozordagi narxlarning keskin ortib ketishi bilan bog‘liq xavf-xatarlarni oldini olish bilan 
ahamiyatli ekanligi bayon etilgan[4].

Umuman olganda, O‘zbekistonda iqtisodiy o‘sishni rag‘batlantirish uchun xorijiy investitsiyalar zarur 
bo‘lsa-da, uning muvaffaqiyati ko‘p jihatdan mavjud muammolarni yengib o‘tish va mahalliy hamjamiyatlarni 
rivojlanish jarayoniga samarali jalb etishga bog‘liq. R.Xusainev (2024) ta’kidlashicha, barqaror o‘sish uchun 
xorijiy investitsiya strategiyalarini milliy manfaatlarga moslashtirish, mahalliy ishchi kuchini gullab-yashnayotgan 
iqtisodiyotda ishtirok etish uchun to‘g‘ri jihozlashni ta’minlash muhim ahamiyatga ega. Ushbu muvofiqlashtirish 
nafaqat xorijiy investitsiyalardan olinadigan foydani yaxshilaydi, balki tashqi omillarga kamroq bog‘liq bo‘lgan 
yanada bardoshli iqtisodiy tuzilishga olib kelishi mumkin [5].

T A D Q I Q O T  M E T O D O L O G I YA S I
Mamlakatimizda chet el investitsiyasi ishtirokidagi korxonalalarning ahalmiyatli jihatlarini yoritish hamda ular 

faoliyati rivojini tahli qilishda ilmiy abstraksiya, tahlil va sintez, taqqoslash, induksiya va deduksiya, gorizontal va 
vertical tahlil metodlaridan foydalanildi.

T A H L I L  V A  N A T I J A L A R
Globallashuv jarayoni jadal tus olayotgan hozirgi davrda milliy iqtisodiyotlarning barqaror rivojlanishi 

ko‘p jihatdan xorijiy investitsiyalarni jalb etish darajasi va ularning samarali yo‘naltirilishiga bog‘liqdir. Xorijiy 
investitsiya – bu nafaqat qo‘shimcha kapital oqimi, balki ilg‘or texnologiyalar, zamonaviy boshqaruv tajribalari 
va tashqi bozorlar bilan integratsiyalashuv imkoniyatlarini ham taqdim etadi. Shu bois, mamlakatimizda 
chet el investitsiyasi ishtirokidagi korxonalarning tashkil etilishi va rivojlanishi iqtisodiy islohotlarning muhim 
yo‘nalishlaridan biri hisoblanadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz760

2025-yil, sentyabr.  № 9-son.

Mamlakatimiz iqtisodiy siyosatining ustuvor vazifalari biri sifatida ishlab chiqarishni modernizatsiya qilish, 
raqobatbardoshlikni oshirish va xalqaro mehnat taqsimotida faol ishtirok etish bo‘lib hisoblanar ekan, ushbu 
jarayonda chet el investitsiyasi ishtirokidagi korxonalar muhim rol o‘ynaydi. Ularning faoliyati natijasida yangi 
texnologiyalar joriy etililishi, ishlab chiqarish samaradorligining ortishi, ichki bozorlarda sifatli va xaridorbop 
mahsulotlar yetarlicha bo‘lishi va eng muhimi, eksport hajmini oshirish kabi qulayliklarni yaratadi. Ayniqsa, 
so‘nggi yillarda O‘zbekiston hukumati tomonidan yaratilgan qulay investitsion muhit, soliq imtiyozlari va huquqiy 
kafolatlar xorijiy investorlar uchun jozibador shart-sharoitlarni yuzaga keltirayotganligini alohida ta’kidlashimiz 
mumkin.

Chet el investitsiyasi ishtirokidagi korxonalarning iqtisodiyotimizdagi ahamiyati ko‘p qirrali ekanligi diqqatga 
sazovordir. Birinchidan, ular bandlik darajasini oshiradi va yangi ish o‘rinlarini yaratadi. Bu ijtimoiy barqarorlikni 
mustahkamlashda katta ahamiyatga ega, deb hisoblaymiz. Ikkinchidan, ushbu korxonalar ishlab chiqarish 
jarayoniga ilg‘or texnologiyalarni olib kirishi orqali mahalliy mutaxassislarning malakasini oshiradi va ilmiy-texnik 
salohiyatning rivojlanishiga hissa qo‘shadi. Uchinchidan, ular xalqaro bozorlarda raqobatbardosh mahsulot 
ishlab chiqarib, mamlakatning tashqi iqtisodiy aloqalarini kengaytirishga hamda valyuta tushumlarini oshirishga 
o‘z hissasini qo‘shadi deb o‘yaymiz.

Shunday qilib, mamlakatimizda chet el investitsiyasi ishtirokidagi korxonalar shunchaki mamlakatimizda 
korxonalar sonini oshirish, aholini ish bilan ta’minlash vositasi emas, balkim, mamlakatimiz iqtisodiyotini 
rivojlantirish, import o‘rnini bosuvchi mahsulotlotlar ishlab chiqish, jahon bozorlarida raqobatbardosh bo‘lish, 
moliya bozorlarining rivojlanishiga o‘z hissasini qo‘shish bilan ham xarakterlanadi. Shundan kelib chiqqan 
holda quyida mamlakatimizda chet el investitsiyasi ishtirokidagi korxonalarning holati to‘g‘risida o‘z tahliliy 
ma’lumotlarimizni hamda ilmiy xulosalarimizni keltirib o‘tamiz.

Keltirilgan 1-rasmda mamlakatimizda asosiy kapitalga investitsiyalar hajmi holatini ko‘rishimiz mumkin. 
Ushbu ma’lumotlarga ko‘ra investitsiyalar hajmi so‘nggi 5 yilda o‘sganligini ko‘rishimiz mumkin. Ushbu 
ma’lumotlarga muvofiq asosiy kapitalga investitsiyalar 2020-yilda 210,2 trln, so‘mni tashkil etgan bo‘lsa, ushbu 
ko‘rsatkich 2024-yilga kelib 493,7 trl.so‘mga oshganligini ko‘rishimiz mumkin. Ushbu ko‘rsatkichning o‘sish 
darajasi ham yillar kesimida oshganligini ko‘rishimiz. Ya’ni, 2021-yilda ushbu miqdor 114% ga oshgan bo‘lsa 
2024-yilda esa 138,6% ga oshishga erishilgan.

1-rasm. Asosiy kapitalga investitsiyalar hajmi o‘sish dinamikasi tahlili
Manba: O‘zR milliy Statistika qo‘mitasi ma’lumotlari asosida tayyorlandi.

Quyidagi 1-jadvalda hududlar kesimida xorijiy investitsiyalar ishtirokidagi faoliyat yuritayotgan korxonalarning 
jami soniga nisbatan eng katta ulushi Toshkent shahriga 63,9 %, viloyatlar orasida esa Toshkent – 12,6 %, 
Samarqand – 3,7 % va Farg‘onada 3,4 % ga to‘g‘ri kelishi ko‘rsatilgan. 

1-jadval. Hududlarda chet el investitsiyasi ishtirokidagi korxona va tashkilotlar soni holati tahlili (dona hisobida)

№ Hududlar 2025 yilda soni
Shundan

Qo‘shma korxona Xorijiy korxona
1 Toshkent sh. 10 821 2 268 8 553

2 Toshkent 2 132 465 1 667

3 Surxondaryo 490 67 423

4 Navoiy 294 114 180

5 Jizzax 233 100 133

6 Samarqand 629 257 372

7 Sirdaryo 258 86 172

8 Xorazm 176 58 118

9 Andijon 385 127 258

10 Qoraqalpog‘iston 
Respublikasi 186 71 115

11 Namangan 255 105 150

12 Buxoro 358 126 232

13 Qashqadaryo 159 79 80

14 Farg‘ona 570 221 349

  Jami 16 946 4 144 12 802
Manba: O‘zR milliy Statistika qo‘mitasi ma’lumotlari asosida magstrant tomonidan tayyorlandi.

Shuni alohida qayd etish lozimki, mamlakatimizda to‘g‘ridan to‘g‘ri investitsiyalar uchun qulay iqtisodiy muhit 
yaratishga so‘nggi yillarda davlatimiz tomonidan alohida e’tibor berilishi natijasida mamlakatimiz iqtisodiyotining 
liberallashishi, faoliyatni tashkil etish bo‘yicha ruxsatnomalar olish jarayonining soddalashtirilishi, shuningdek 
bozor infratuzilmalarining rivojlantirishga qaratilgan sayyi-harakatlar mamlakatimizda so‘nggi yillarda xorijiy 
sarmoya ishtirokidagi korxonalar sonining ortib borishiga o‘z ta’sirini ko‘rsatmoqda. Bu holatni 2-rasmda 
ko‘rishimiz mumkin.

2-rasm. Chet el investitsiyasi ishtirokidagi korxona va tashkilotlar sonining o‘zgarish dinamikasi
Manba: O‘zR milliy Statistika qo‘mitasi ma’lumotlari asosida magstrant tomonidan tayyorlandi.

O‘zbekistonda oxirgi besh yilda xorijiy investitsiyalar ishtirokidagi faoliyat ko‘rsatayotgan korxonalarning 
umumiy soni 1,3 barobarga, shu bilan birga xorijiy korxonalarning ulushi (jamiga nisbatan) 53,4 % dan 75,5 % 
gacha oshgan. 2025-yil 1- sentyabr holatiga chet el investitsiyalari ishtirokidagi faoliyat ko‘rsatayotgan 16 946 
ta korxonalardan 4 144 tasi qo‘shma korxonalar va 12 802 tasi xorijiy korxonalar hissasiga to‘g‘ri keldi.

3-jadval. Ayrim davlatlar kesimida faoliyat ko‘rsatayotgan chet el investitsiyalari ishtirokidagi korxona va tashkilotlar

№ Hududlar 2025 yilda soni 
(dona)

Shundan

Qo‘shma korxona Xorijiy korxona

1 Xitoy 4 420 681 3 739
2 Rossiya 3 141 901 2 240
3 Turkiya 2 025 483 1 542
4 Qozog‘iston 1 151 275 876
5 Afg‘oniston 628 80 548
6 Janubiy Koreya 682 184 498
7 BAA 377 134 243
8 Tojikiston 365 96 269
9 Hindiston 341 88 253

10 AQSH 323 145 178
11 Qirg‘iz Respublikasi 340 88 252
12 Ozarbayjon 321 63 258
13 Turkmaniston 239 48 191
14 Belarusiya 234 58 176
15 Buyuk Britaniya 241 122 119
16 Eron 222 72 150
17 Germaniya 225 107 118
18 Ukraina 184 51 133
19 Pokiston 167 19 148
20 Yaponiya 108 25 83

Ushbu 3-jadvalda ayrim davlatlar kesimida faoliyat ko‘rsatayotgan chet el investitsiyalari ishtirokidagi 
korxona va tashkilotlar to‘g‘risida ma’lumotlarni ko‘rishimiz mumkin. Ushbu jadval ma’lumotlariga muvofiq, 
Respublikamizda faoliyat ko‘rsatayotgan chet el investitsiyalari ishtirokidagi korxona va tashkilotlar tahlil 
qilinganda, yetakchi o‘rinni 4 420 ta korxona bilan Xitoy Xalq Respublikasi egalaganin ko‘rishimiz mumkin. Bu 
respublikadagi xorijiy investitsiyalar ishtirokidagi faoliyat ko‘rsatayotgan korxonalar umumiy sonining 26,1 % ini 
tashkil etdi. O‘zbekiston iqtisodiyotiga o‘z kapitalini kiritib, hissasini qo‘shayotgan mamlakatlar orasida Rossiya 
Federatsiyasi (18,5 %), Turkiya (11,9 %), Qozog‘iston (6,8 %), Afg‘oniston (3,7 %) va Janubiy Koreya (4,0 %) 
davlatlari ham alohida o‘rin egallashish jadval ma’lumotlaridan ko‘rinib turibdi. Bu esa, ush bu davlarlar bilan 
iqtisodiy aloqalarimiz, boshqa davlatlarga qaraganda kattaroq ekanligini alohida ta’kidlashimiz mumkin.

X U L O S A  V A  T A K L I F L A R 
Umuman olganda yuqorida mamlakatimizda chet el investitsiyalari ishtirokidagi korxonalar faoliyatini 

rivojlantirish doirasida olib borilgan ilmiy tadqiqot ishimiz bo‘yicha quyidagi ilmiy xulosalarimizni keltirib o‘tamiz:
- chet el investitsiyasi ishtirokidagi korxonalarning mamlakatimizda kapital, texnologiya va ilg‘or boshqaruv 

tajribasini olib kirib, iqtisodiy o‘sishni jadallashtirish imkoniyatining mavjudligi mamlakatimiz iqtisodiyotining 
rivojlanishiga zamin yaratadi; 

- chet el investitsiyasi ishtirokidagi korxonalar faoliyatini kenfgaytirish hamda rivojlantirish ko‘plab yangi 
ish o‘rinlarini yaratishga, mahalliy aholining daromad manbaini kengaytirishga hamda ijtimoiy barqarorlikni 
mustahkamlashga xizmat qiladi;

- xorijiy investitsiyalar ishtirokida tashkil etilgan korxonalar mamlakatning umumiy eksport salohiyatini 
kengaytirishga, xalqaro bozorga raqobatbardosh mahsulot chiqarish orqali mamlakatning tashqi iqtisodiy 
nufuzini oshirishga muhim ta’sir ko‘rsatadi;

- mamlakatga chet el investitsiyasining kiritilishi mahalliy ishlab chiqaruvchi korxonalarning ham faoliyati 
kengayishiga, raqobatbardosh mahsulotlar ishlab chiqishga, xalqaro aloqalarni yo‘lga qo‘yishga, ularda ham 
zamonaviy texnika va uskunaladan foydalanishga bo‘lgan harakati ortishiga zamin yaratadi.

